
ADMINISTRACION LOCAL
MUNICIPAL
VIGO

Subvencions e axudas

PROGRAMA DE AXUDAS ECONOMICAS DIRECTAS DE APOIO PARA MULLERES EN
SITUACION DE VIOLENCIA DE XENERO PARA O ANO 2025

A Xunta de Goberno Local do Concello de Vigo, na sesidn ordinaria do 27 de decembro de
2024, acordou, entre outros asuntos, aprobar as bases do Programa de axudas econ6micas
directas de apoio para mulleres en situacion de violencia de xénero para o ano 2025

PROGRAMA DE AXUDAS ECONOMICAS DIRECTAS DE APOIO PARA MULLERES EN SITUACION
DE VIOLENCIA DE XENERO DO ANO 2025

EXPOSICION DE MOTIVOS

A violencia contra as mulleres, que ainda existe na nosa sociedade, constitie a manifestacion
mais extrema da desigualdade. Segundo indica o informe do Consejo General del Poder Judicial
correspondente ao ano 2023, no conxunto do Estado presentaronse un total de 199.282 denuncias
por violencia machista, referidas a un total de 193.521 vitimas.

No periodo comprendido entre o 1 de xaneiro de 2003 e o 17 de decembro de 2024,
segundo datos do Ministerio de Igualdade, 1.290 mulleres foron asasinadas polas sdas parellas
ou ex-parellas s6 en Espaia. Desas mulleres, 45 foron asasinadas este ano. Non obstante, hai
que ter en conta que este é un dos aspectos mais dramaticos e visibles das consecuencias da
violencia de xénero, pero esta se manifesta de diversas formas e en diversos contextos, quedando
moitas veces oculta. Ademais, esta violencia afecta tamén aos e 4s menores que a sofren, con
consecuencias fatais para o seu desenvolvemento. Desde o ano 2013 ata o 29 de novembro de
2024 (dltima data oficial recollida na web do Ministerio), segundo datos oficiais, 62 menores
foron vitimas mortais por violencia vicaria. Por isto, é necesaria por parte dos poderes publicos
e das Administraciéns unha intervencion firme e contundente para erradicala.

A Lei organica 1/2004, do 28 de decembro, de medidas de proteccién integral contra a
violencia de xénero, no seu artigo 1, inclie dentro do seu obxecto a prestacion de asistencia as
mulleres, aos/as seus fillos e fillas menores e aos e 4s menores suxeitos & sda tutela, ou garda
e custodia, vitimas desta violencia. No seu artigo 19, ademais, establece o dereito 4 atencién
integral para as vitimas, e a competencia para a sia organizacién por parte das Corporacions
Locais.

A Lei organica 3/2007, do 22 de marzo, para a igualdade efectiva de mulleres e homes,
impén aos poderes publicos que establezan medidas explicitas e accidns positivas para acadar

a igualdade real e efectiva entre mulleres e homes. No seu artigo 21, establece que as Entidades
Locais integraran o dereito de igualdade no exercicio das siilas competencias e colaboraran, a
tal efecto, co resto das Administraciéns publicas.

A Lei 7/1985, do 2 de abril, reguladora das bases do réxime local, no seu artigo 25.2.0),
na redaccion dada polo Real Decreto-lei 9/2018, do 3 de agosto, atriblie aos municipios
competencias propias, nos termos da lexislaciéon do Estado e das Comunidades Auténomas, na
materia de “actuaciéons na promocion da igualdade entre homes e mulleres asi como contra
a violencia de xénero”. na promocién da igualdade entre homes e mulleres asi como contra a
violencia de xénero”.

A vixente normativa [art. 127 da Lei 7/1985, do 2 de abril; Resolucién de Alcaldia de
estrutura da administracién do Concello de Vigo: delegacién de competencias (2023-2027) de
data 19/06/23 (BOPPO num. 123 do 27 de xufio de 2023), modificada polas Resoluciéns do
28/06/2023 (BOPPO num. 129 do 5 de xullo de 2023) e do 28/06/2024 (BOPPO num. 134
do 10 de xullo de 2024); Resolucién de Alcaldia de delegaciéon de competencias xenéricas en
concelleiras/os de Area de Goberno e concelleiras/os delegadas/os de data 20/06/2023 (BOPPO
nim. 124 do 28 de xuiio de 2023); Resoluciéon de Alcaldia de delegacion de competencias
especificas do Alcalde na Primeira Tenente Alcalde e Area de Goberno de Patrimonio Histérico,
Cultura e Igualdade de data 30/06/2023 (BOPPO niim. 136 do 14 de xullo de 2023), modificada
pola Resolucién do 28/06/2024 (BOPPO ntim. 133 do 9 de xullo de 2024); Acordo da Xunta de
Goberno Local de data 22/06/2023 de delegacién de competencias da Xunta de Goberno Local
nas/os concelleiras/os de Area de Goberno e nas/os concelleiras/os delegadas/os (BOPPO nim.
129 do 5 de xullo de 2023), modificado polos Acordos do 28/07/2023 (BOPPO niim. 164 de
25 de agosto de 2023) e do 28/06/2024 (BOPPO niim. 134 do 10 de xullo de 2024)], atribue
4 concelleira da Area de Goberno de Patrimonio Histérico, Cultura e Igualdade, entre outras, a
seguinte competencia en materia de igualdade: “Concesién das axudas econémicas a favor das
vitimas de violencia de xénero, sempre que exista acordo previo da Xunta de Goberno Local de
aprobacién dos respectivos programas e a correspondente autorizaciéon do gasto”.

O IV Plan de Igualdade do Concello de Vigo, aprobado polo Pleno da Corporacién Municipal o
dia 25 de novembro de 2009 e vixente na actualidade por acordo da Xunta de Goberno Local do
dia 25 de xaneiro de 2013, contempla, entre os seus obxectivos especificos: garantir e mellorar
a atencion integral 4s mulleres vitimas da violencia de xénero, e entre as actuaciéns a pofier en
marcha: potenciacion e incremento dos recursos especificos de atencidon e axuda as mulleres
vitimas de violencia.

Consciente da necesidade de actuar contra a violencia de xénero, e no marco das suas
competencias, o Concello de Vigo veu a desenvolver unha lifia de actuacidn, xa consolidada,
na que é prioritaria a abordaxe do fendmeno da violencia desde diversos dispositivos e
programas municipais. Asi, a través da Concelleria de Igualdade, 1évanse a cabo programas de
prevencion e sensibilizacién, ademais da posta en marcha dunha serie de servizos e programas
de atencién e tratamento especifico e integral da violencia de xénero. Cabe salientar o labor
desenvolto polo Centro Municipal de Informacién dos Dereitos da Muller, desde o cal se ofrece

apoio e asesoramento xuridico, psicoloxico e social, e que se complementa con dispositivos
de acollemento como o Centro de Emerxencia ou a Rede municipal de vivendas de proteccion
dirixidos a mulleres en situacién de violencia de xénero.

Para que o acollemento e a atencidn sexa integral, a intervencién non s6 debe comprender
aspectos psicoloxicos, educativos, sociolaborais e xuridicos, sendén que existen aspectos
econdémicos de caracter urxente que deben ser cubertos para que as mulleres que estan a
padecer violencia de xénero, ou se atopan no proceso de recuperacion das secuelas da violencia
de xénero que, en moitas ocasions, se prolongan no tempo mais ala da ruptura, logren acadar
unha vida auténoma.

A maior parte das usuarias da rede municipal de atenciéon e acollemento para mulleres
vitimas de violencia de xénero, son mulleres con cargas familiares en situacién econdémica
precaria. A falta de cualificacién profesional, a dependencia econdmica e afectiva co agresor, a
baixa autoestima, a responsabilidade de ter ao seu coidado a menores ou persoas dependentes,
o medo, e as propias limitaciéns do mercado de traballo, fan que as posibilidades de resolucién
auténoma da sda vida sexan enormemente dificultosas. Asi, a experiencia acumulada de mais de
duas décadas de traballo, indica a necesidade de que por parte da Administracidn se lles recofieza
o dereito a unha axuda econémica temporal que lles facilite unha vida auténoma, independente e
favoreza a ruptura co agresor ou favorezan o proceso de recuperacion das secuelas da violencia
de xénero que, en moitas ocasions, se prolongan no tempo mais ala da ruptura.

Para acadar este fin proponse a aprobaciéon das Bases para o desenvolvemento dos
procedementos aplicables para o outorgamento das axudas directas non periddicas para mulleres
en situacion de violencia de xénero no ano 2025, no marco definido pola normativa reguladora
das subvenciéns publicas e de acordo cos criterios normativos aprobados polo Concello de Vigo
de forma especifica, en relacidn coas subvenciéns, dentro das Bases de execucion orzamentaria.

Ao abeiro do previsto no art. 56 do Real Decreto 887/2006, do 21 de xullo, polo que se
aproba o Regulamento da Lei 38/2003, do 17 de novembro, xeral de subvenciéns e na Base 292
de execucion do orzamento xeral do exercicio 2024 proponse tramitar este expediente como
anticipado de gasto.

A finalidade deste programa é dotar as mulleres dunha axuda econémica temporal, non
periodica, que lles permita afrontar os gastos mais urxentes e basicos na ruptura da relacion
violenta, asi como no proceso de recuperaciéon das secuelas da violencia de xénero que,
en moitas ocasidns, se prolongan no tempo madis ald da ruptura. Estas axudas econdmicas
poderan utilizarse para facer fronte aos seguintes gastos: cartos mensuais de peto, lavanderia,
alimentacién, hospedaxe, hixiene, farmacia, alugueiro, transporte, traslados de seguridade,
actividades formativas, actividades extraescolares, subministros da vivenda, enxoval e/ou outras
necesidades urxentes e inmediatas.

No caso extremo de que a muller faleza ou sufra lesiéns fisicas ou psiquicas que lle
imposibiliten ser a beneficiaria, as axudas se poderan destinar a facer fronte principalmente

a gastos de alimentacion, hixiene ou vivenda para as persoas que convivisen coa vitima e
dependesen economicamente dela.

Correspdndelle a traballadora social do Centro Municipal de Informaciéon dos Dereitos da
Muller do Concello de Vigo, ou 4 profesional do Servizo de Igualdade competente en cada caso,
informar, asesorar, e orientar as mulleres interesadas en todo o relacionado cos requisitos,
caracteristicas, documentacion necesaria, contias, etc., deste réxime de axudas, asi como realizar
a valoracion profesional e a proposta de concesion.

As axudas econémicas que se concedan ao abeiro desta convocatoria teran necesariamente
caracter temporal e non periddico, para atender situaciéns concretas derivadas do proceso de
recuperacion das mulleres vitimas da violencia de xénero valoradas polo equipo multidisciplinar
do Centro Municipal de Informaciéon dos Dereitos da Muller do Concello de Vigo.

A concesion destas axudas imputarase a seguinte aplicacién orzamentaria do orzamento do
Servizo de Igualdade previsto para o ano 2025 polo seguinte importe:

Aplicacién orzamentaria Importe Exercicio econémico

“Bolsas econémicas” 2311 4800000 20.000,00 € 2025

Non obstante, de se producir un incremento na demanda que xere un gasto superior ao
previsto, ampliarase o crédito orzamentario na medida en que fose necesario, sempre que existan
recursos financeiros suficientes e de acordo coa legalidade vixente en materia orzamentaria.

0 réxime xuridico no que se enmarca este programa de actuacién é conforme co disposto
na normativa sobre subvenciéns: Lei 38/2003, do 17 de novembro, xeral de subvenciéns e o
seu Regulamento de desenvolvemento aprobado polo Real Decreto 887/2006, do 21 de xullo,
Lei 9/2007, do 13 de xuilo, de subvenciéons de Galicia, asi como nas Bases de execucién do
orzamento vixente do Concello de Vigo.

Por isto, este expediente, tramitado como anticipado de gasto (Base 292 das Bases de execucion
do Orzamento Xeral do ano 2024), establece o marco de actuacién para o procedemento aplicable
ao longo do ano 2025, no marco xuridico definido pola Lei 9/2007, do 13 de xufio, de subvencidns
de Galicia. Constan os obxectivos, a clasificacién das axudas, os requisitos e as obrigas das
beneficiarias asi como as peculiaridades da xestion destas subvencions directas. Contémplanse,
igualmente, as contias maximas das axudas directas e a posibilidade de compatibilizalas con
outras subvencions.

En relaciéon co cumprimento dos procedementos para a concesion directa establecidos na
Lei 9/2007, do 13 de xufio, de subvencions de Galicia, o presente expediente contempla os
principios recollidos no artigo 26.2 da citada Lei.

Ao amparo do artigo 13.2.e) da Lei 38/2003, xeral de subvencidns, atendendo 4 natureza
destas axudas, para obter a condicién de beneficiaria exceptiase o requisito de estar ao corrente
no cumprimento das obrigas tributarias e fronte 4 Seguridade Social impostas polas disposicions
vixentes.

O Real Decreto 130/2019, de 8 de marzo, polo que se regula a Base de Datos Nacional de
Subvencidns e a publicidade das subvencions e demais axudas publicas, establece un réxime
especifico previsto para aqueles casos nos que a BDNS poida conter informacién ou datos
especialmente protexidos e recofiece o dereito de ocultacién que asiste as persoas fisicas
suxeitas a unha situacion de proteccion especial. Asi, no seu artigo 7.5 b) establécese que non
se publicaran as subvenciéns ou axudas publicas concedidas a persoas fisicas cando “a persoa
fisica se atope nunha situaciéon de proteccion especial que poida verse agravada coa cesion ou
publicacién dos seus datos persoais, en particular, cando sexa vitima de violencia de xénero ou
de outras formas de violencia contra a muller”.

Polo dito, non se rexistrara informacion da concesions destas axudas na BDNS, nin no Portal
de Transparencia do “Sistema Nacional de Publicidade de Subvenciéns”, sen menoscabo do deber
de rexistrar a convocatoria nos anteditos portais.

O crédito previsto, a lifia estratéxica, os obxectivos estratéxicos, os sectores ou colectivos aos
que van dirixidas, o réxime de seguimento e control e a modalidade de concesién destas axudas
estan previstos no Plan Estratéxico de Subvencions 2024-2026 do Concello de Vigo, aprobado
pola Xunta de Goberno Local en data 8 de marzo de 2024. Concretamente, estas subvencions
estan incluidas na lifia estratéxica (2.5) Vitimas de violencia de xénero.

BASES

PRIMEIRA.- Obxecto

Estas Bases tefien por obxecto fixar os criterios e regulamentar o procedemento aplicable
para o outorgamento de axudas econdmicas directas de caracter non periédico para mulleres
en situacion de violencia de xénero no ano 2025.

SEGUNDA.- Finalidade das axudas

A finalidade destas axudas é apoiar as mulleres en situaciéon de violencia de xénero para
que poidan afrontar unhas necesidades econémicas derivadas principalmente desta violencia,
contribuindo a apoiar tanto o proceso de ruptura co agresor, como o proceso de recuperacion
das suas secuelas (fisicas, psicoldxicas, sociais, etc.), que en moitas ocasions se prolonga mais
ala da ruptura, e sempre que, a xuizo dos servizos municipais de atencién 4 muller, non poidan
ser cubertas pola beneficiaria.

Este programa dirixese s mulleres en situacion de violencia de xénero, ou que estean en
proceso de recuperacidn das sdas secuelas (fisicas, psicoloxicas, sociais, etc.) que sexan usuarias
dos dispositivos municipais de atencions as mulleres do Concello de Vigo.

No caso extremo de que a muller faleza ou sufra lesidons fisicas ou psiquicas que lle
imposibiliten ser beneficiaria, as axudas poderanse destinar a facer fronte principalmente
a gastos de alimentacidn, hixiene ou vivenda para as persoas que convivisen coa vitima e
dependesen economicamente dela.

Todas as axudas concedidas teran o caracter de temporais, non periodicas, e poderan facer
fronte aos seguintes gastos: cartos mensuais de peto, lavanderia, alimentacién, hospedaxe,
hixiene, farmacia, alugueiro, transporte, traslados de seguridade, actividades formativas,
actividades extraescolares, subministros da vivenda, enxoval e/ou outras necesidades urxentes
e inmediatas.

TERCEIRA.- Beneficiarias

a) Mulleres en situacion de violencia de xénero ou en proceso de recuperacion das suas
secuelas (fisicas, psicolodxicas, sociais, etc.), que estean a ser atendidas nos dispositivos
especificos de atencidén &s mulleres do Concello de Vigo: Centro Municipal de Informacién
dos Dereitos da Muller, Centro de Emerxencia e/ou Rede Municipal de Vivendas de
Proteccion para mulleres vitimas de violencia de xénero.

b) No caso de que a muller padeza lesiéns psiquicas ou fisicas que lle imposibiliten a
recepcion da axuda, esta poderase conceder a algunha persoa da sua familia.

c) No caso extremo de que a muller faleza, con caracter excepcional, poderase conceder a
axuda econ6mica 4s persoas que conviviran coa vitima e dependesen economicamente
dos seus ingresos, coordinando o caso cos servizos sociais de atencién primaria. Cando
sexan fillos e fillas menores de idade os/as que convivisen coa nai, o beneficiario/a da
axuda sera a persoa adulta que se responsabilice dos/as menores.

As circunstancias descritas nos apartados b) e c) deberan acreditarse no informe técnico de
proposta da axuda.

CUARTA.- Requisitos

Os requisitos para acceder a estas axudas son os seguintes:
2.- Ser maior de idade ou persoa menor emancipada.

2.- Estar en situacion de violencia de xénero ou estar en proceso de recuperacion das suas
secuelas (fisicas, psicoléxicas, sociais, etc.), proceso que, en moitas ocasions, se prolonga mais
ala da ruptura da relacion violenta. Esta situaciéon sera valorada polo equipo profesional do
Centro Municipal de Informacién dos Dereitos da Muller. Tamén podera acreditarse por calquera
das formas previstas na Lei 11/2007, do 27 de xullo, galega para a prevencion e o tratamento
integral da violencia de xénero, ou na Lei organica 1/2004, do 28 de decembro, de medidas de
proteccién integral contra a violencia de xénero.

2.- Residir no termo municipal de Vigo.

2.- Non dispofier de ingresos econémicos suficientes para afrontar os gastos para os que
solicita a axuda, a valoraciéon do equipo multidisciplinar do Centro Municipal de Informacién
dos Dereitos da Muller.

2 - Ter debidamente xustificadas as axudas concedidas con anterioridade.

2 - Presentar a solicitude e toda a documentacion acreditativa da necesidade e da situacién de
violencia de xénero que demande o equipo multidisciplinar do Centro Municipal de Informacién
dos Dereitos da Muller ou ben autorizar ao Concello de Vigo (Servizo de Igualdade) para obter
das Administraciéns publicas e organismos publicos e privados a informaciéon e documentos
necesarios para a tramitacién e resolucion da sua solicitude.

Tendo en conta a natureza destas axudas, ao abeiro do disposto no art. 13.2 da Lei 38/2003,
exceptiiase o requisito de estar o corrente no cumprimento das obrigas tributarias e fronte a
Seguridade Social para obter a condicion de beneficiaria.

QUINTA.- Crédito orzamentario

A cantidade maxima destinada a este programa serd 20.000,00 euros (vinte mil euros) que
se fard efectiva con cargo 4 aplicacién orzamentaria “Bolsas econémicas” 2311.480.00.00 do
orzamento do Servizo de Igualdade do Concello de Vigo aprobado para o exercicio 2025.

Non obstante, de se producir un incremento na demanda que xere un gasto superior ao
previsto, incrementarase o crédito orzamentario na medida en que fose necesario, sempre
que existan recursos financeiros suficientes e de acordo coa normativa vixente en materia
orzamentaria.

SEXTA.- Contia das axudas e procedemento de concesidn e valoracion

O procedemento de concesidn destas axudas iniciarase de oficio ou por solicitude da persoa
interesada presentada no Rexistro Xeral Municipal ou por calquera dos medios indicados no
artigo 16.4 da Lei 39/2015, do 1 de outubro, do procedemento administrativo comtn das
Administraciéns publicas.

Correspdndelle a traballadora social do Centro Municipal de Informaciéon dos Dereitos da
Muller do Concello de Vigo, ou profesional do Servizo de Igualdade competente en cada caso,
informar, asesorar e orientar s mulleres interesadas en todo o relacionado cos requisitos,
caracteristicas, documentacion necesaria, contias, etc., deste réxime de axudas, asif como realizar
a valoracion profesional e a proposta de concesion.

No informe técnico emitido deberan quedar acreditadas as limitacions econémicas que ten
a beneficiaria para facer fronte aos gastos para os que solicita a axuda, gastos extraordinarios
aos que tivese que facer fronte, débedas de vivenda e/ou subministros da vivenda, asi como,
se procede, a imposibilidade de que as necesidades reflectidas no informe sexan atendidas con
urxencia polos servizos sociais de atencion primaria ou por outras Administracions publicas.

Esta axuda é compatible con outras axudas de caracter publico e/ou privado.

O importe maximo por beneficiaria e ano establécese en 600 €, agas causas urxentes
debidamente xustificadas. O pago da axuda concedida poderase realizar en pagos fraccionados
atendendo a valoracion realizada polos servizos municipais de atencién as mulleres.

A concelleira da Area de Goberno de Patrimonio Histérico, Cultura e Igualdade sera quen
tefia a facultade para resolver sobre a aprobacién ou denegacidon destas axudas.

Unha vez concedida a axuda, a beneficiaria dispora dun prazo de dez (10) dias desde a
recepcion desta para presentar a xustificacidon perante a traballadora social do Centro Municipal
de Informacion dos Dereitos da Muller, mediante facturas ou documentos acreditativos do
gasto realizado. Este prazo poderase prorrogar atendendo a causas xustificadas valoradas polos
servizo municipal de atencidon a muller. A traballadora social ou, na stia ausencia, a profesional
do Servizo de Igualdade competente en cada caso, comprobara que queda xustificado o gasto
e a finalidade da axuda concedida.

SETIMA.- Gastos subvencionables

As axudas concedidas con cargo a este programa tefien caracter temporal e non periddico,
para abordar aspectos concretos derivados da situacion de violencia de xénero tanto no momento
da ruptura da relacion violenta, como no proceso de recuperaciéon das suas secuelas (fisicas,
psicoloxicas, sociais, etc.), proceso que, en moitas ocasions, se prolonga no tempo mais ala
da ruptura. A situacion sera valorada polas profesionais do equipo multidisciplinar do Centro
Municipal de Informacién dos Dereitos da Muller do Concello de Vigo.

Estas axudas poderan facer fronte aos seguintes gastos: cartos mensuais de peto, lavanderia,
alimentacién, hospedaxe, hixiene, farmacia, alugueiro, transporte, traslados de seguridade,
actividades formativas, actividades extraescolares, subministros da vivenda, enxoval e/ou outras
necesidades urxentes e inmediatas.

A concesion dunha destas axudas non da dereito por si mesma a concesién doutra polo
mesmo concepto. Tampouco poderan ser invocadas como precedente.

OITAVA.- Presentacién de solicitudes e prazo

As interesadas poderan presentar as suas solicitudes de axuda a través do Rexistro Xeral
Municipal ou por calquera dos medios indicados no artigo 16.4 da Lei 39/2015, do 1 de outubro,
do procedemento administrativo comuin das Administraciéns publicas. Presentaranse no modelo
oficial (Anexo [-A) debidamente cubertas e asinadas pola solicitante.

0 Servizo municipal de Igualdade podera iniciar de oficio o procedemento para a concesion
da axuda ante causas excepcionais que imposibiliten 4 interesada presentar a solicitude
(enfermidade, desprazamento féra do Concello de Vigo, etc.) ou por da urxencia da situacion

que asi o motive.

Poderan presentarse solicitudes desde o dia seguinte 4 publicacién do extracto da convocatoria
no Boletin Oficial da Provincia de Pontevedra e ata o dia 26.12.2025, incluido.

NOVENA.- Solicitude de fondos

0 Servizo de Igualdade solicitara o inicio do correspondente expediente de gastos a xustificar
para a concesiéon destas axudas, que se fardn efectivas na conta restrinxida da Tesoureria

municipal con cargo a aplicacién orzamentaria nim. 2311.480.00.00 do orzamento do Servizo
de Igualdade aprobado para o exercicio 2025.

DECIMA.- Obrigas das persoas beneficiarias

1. Aplicar a axuda a finalidade para a que foi concedida.

2. Permitir e facilitar o labor do persoal designado para comprobar a situacién econémica
e familiar da posible beneficiaria.

3. Comunicar os cambios que puidesen dar lugar a modificacién, suspension ou
acumulacién da axuda.

4. Reintegrar o importe da axuda indebidamente percibida ou en contia indebida.

5. Cumprir as condicidns e obrigas especificas determinadas polas profesionais do equipo
multidisciplinar do Centro Municipal de Informacién dos Dereitos da Muller.

6. Presentar as facturas xustificativas da axuda recibida no prazo indicado para tal efecto.

DECIMO PRIMEIRA.- Publicidade das axudas concedidas

O Real Decreto 130/2019, do 8 de marzo, polo que se regula a Base de Datos Nacional de
Subvencidéns e a publicidade das subvenciéns e demais axudas publicas, establece un réxime
especifico previsto para aqueles casos nos que a BDNS poida conter informaciéon ou datos
especialmente protexidos e recofiece o dereito de ocultacién que asiste as persoas fisicas suxeitas
a unha situacion de proteccion especial. Asi, o seu artigo 7.5 b) establece que non se publicaran
as subvencions ou axudas publicas concedidas a persoas fisicas cando “a persoa fisica se atope
nunha situacién de protecciéon especial que poida verse agravada coa cesiéon ou publicacién
dos seus datos persoais, en particular, cando sexa vitima de violencia de xénero ou de outras
formas de violencia contra a muller”.

Polo dito, non se rexistrara informacion das concesions deste programa de axudas na BDNS,
nin no Portal de Transparencia do “Sistema Nacional de Publicidade de Subvencions”, sen
menoscabo do deber de rexistrar a convocatoria nos anteditos portais.

DECIMO SEGUNDA.- Xustificaciéon das axudas

a) Lugar: as beneficiarias xustificaran as axudas concedidas presentando perante o equipo
multidisciplinar do Centro Municipal de Informacién dos Dereitos da Muller (CMIDM) a
documentacion que se indica no seguinte apartado.

b) Documentacién: as axudas concedidas quedaran xustificadas coa presentaciéon do
DNI, ou outro documento oficial de identidade e as facturas ou comprobantes do gasto
efectuado. No caso de que a axuda fose concedida para cubrir gastos de necesidades
basicas, como poden ser os cartos de peto ou manutencion, os documentos acreditativos
dos gastos realizados quedaran baixo a custodia do equipo multidisciplinar do CMIDM,
podendo ser consultados pola Intervencion Xeral.

c) Prazo: a beneficiaria dispora dun prazo de dez (10) dias desde a recepcién da axuda
para presentar a xustificacion no Centro Municipal de Informaciéon dos Dereitos da
Muller, mediante facturas ou documentos acreditativos do gasto realizado. O equipo
multidisciplinar do CMIDM comprobara que queda xustificado o gasto e a finalidade da
axuda concedida.

DECIMO TERCEIRA.- Departamento responsable

Concelleria de Igualdade: Centro Municipal de Informacién dos Dereitos da Muller en
coordinacion co Servizo de Igualdade do Concello de Vigo

DECIMO CUARTA.- Avaliacién e seguimento

No expediente de concesion da subvencion debera incluirse a proposta fundamentada da
necesidade da axuda e a sta contia.

O seguimento da utilizaciéon e destino das axudas corresponderalle 4 traballadora social
do Centro Municipal de Informaciéon dos Dereitos da Muller ou & profesional do Servizo de
Igualdade competente en cada caso.

Co obxecto de realizar a valoracidn e o seguimento deste programa de axudas, elaborarase
unha memoria anual que reflicta cando menos:
a) Numero de beneficiarias
b) Finalidade das axudas
c) Importe das axudas concedidas
d) Seguimento do destino das axudas

e) Solicitudes denegadas: nimero e motivo

Vigo, 27 de decembro de 2024 (data do Acordo da Xunta de Goberno Local)
Abel Caballero Alvarez, Alcalde

ANEXO I-A
IMPRESO DE SOLICITUDE

PROGRAMA MUNICIPAL DE AXUDAS
ECONOMICAS DIRECTAS PARA MULLERES
EN SITUACION DE VIOLENCIA DE XENERO rexistro Selo
ANO 2025

£ @
)

Concello de Vigo
C.I.F. P3605700H

Praza do Rei 1 - 36202 CONCELLERIA DE IGUALDADE

Tel: 986 810 100

SENOR/A ALCALDE/SA-PRESIDENTE/A DO CONCELLO DE VIGO

* DNI/NIE/Pasaporte * Nome e apelidos * Teléfono 1 Teléfono 2
LLl
[
<Z( ENDEREZO FISCAL
|: * Nome da rua, praza, etc. * Num. Portal Escaleira | * Piso *Porta |* Céd. Postal
S
—
8 Parroquia * Municipio * Data nacemento * Pais nacemento |Correo electrénico

ENDEREZO PARA EFECTOS DE NOTIFICACION

Nome da rua, praza, etc. Numero Portal |Escaleira| Piso Porta |Cod. Postal
Parroquia Municipio Provincia Correo electronico
LLI [DNIou CIF Nome e apelidos ou razén social Teléfono 1 Teléfono 2
-
Z
<
E Nome da rua, praza, etc. Numero Portal Escaleira Piso Porta |Cod. Postal
L
(%))
E Parroquia Municipio Provincia Correo electrénico
o
Ll
o

*Campos que se deben cubrir obrigatoriamente.

SOLICITA:

Unha axuda econdmica con cargo ao PROGRAMA MUNICIPAL DE AXUDAS ECONOMICAS DIRECTAS PARA
MULLERES EN SITUACION DE VIOLENCIA DE XENERO (ano 2025) da Concelleria de Igualdade, para
[(LaleITez=TgeTe] aTet=To) (oI =N aa] o o] o (=I=To] o7l ¢= o [0 ) oSSR

Para o que achega a seguinte documentacion:

Pode consultar o estado da sta solicitude accedendo a Oficina Virtual do Mensaxe (SMS) a0 mabil
Concello na web www.vigo.org. Tamén pode recibir informacién adicional Correo electrénico.

indicando o método desexado:

DECLARA:

1° Que cofezo e acepto as Bases do Programa municipal de axudas econémicas directas para mulleres en
situaciéon de violencia de xénero do ano 2025 da Concelleria de Igualdade.

2° Que non estou incursa nas prohibicions legais para ser beneficiaria de subvencions publicas e que os
datos que figuran nesta solicitude son certos.

As persoas que de seguido se relacionan autorizan ao Concello de Vigo (Servizo de Igualdade) a obter das
Administracions Publicas e organismos publicos e privados a informacion e documentos necesarios para a
tramitacion e resolucién desta solicitude, de acordo coas Bases do programa.

Nome e apelidos Num. DNI/ NIE/ Pasaporte Sinatura

(Sinatura da solicitante)

Vigo, «ovevvennes (o [ Y de 2025

De conformidade co establecido no Regulamento (UE) 2016/679 do Parlamento Europeo e do Consello
sobre proteccion de datos de caracter persoal, e na Lei Organica 3/2018, do 5 de decembro, de proteccién
de datos de caracter persoal e garantia dos dereitos dixitais, informamola dos seguintes extremos:

Os datos de caracter persoal que achegue seran obxecto do tratamento dos ficheiros responsabilidade do
Concello de Vigo.

A finalidade do tratamento é xestionar o programa municipal de axudas econdémicas dirixidas a mulleres en
situacién de violencia de xénero ou en proceso de recuperacion das slUas secuelas (fisicas, psicoloxicas,
sociais, etc), que en moitas ocasions se prolonga mais ala da ruptura. Estes datos non seran cedidos a
terceiros, salvo consentimento da persoa interesada ou de acordo co previsto na citada lexislacion.

Pode exercitar os dereitos de acceso, rectificacion, supresion, oposicién, limitacion do tratamento e
portabilidade, asi como opofierse & toma de decisidns individuais automatizadas, incluida a elaboracion de
perfis, na forma prevista na lexislacion vixente sobre a materia, ante o érgano responsable do ficheiro. No
caso de descofiecer este 6rgano, a solicitude dirixirase a dpd.vigo@yvigo.org.

Asi mesmo, as persoas usuarias tefien dereito a presentar unha reclamacion ante a Axencia Espanola de
Proteccién de Datos.

